
ԾԱՆՐԱԿՇԻՌ ՆԵՐԴՐՈՒՄ ՀԱՄԵՄԱՏԱԿԱՆ 

ՑԵՂԱՍՊԱՆԱԳԻՏՈՒԹԵԱՆ ԱՍՊԱՐԵԶՈՒՄ* 
 

Tessa Hofmann, Der Genozid an den indigenen Christen des 
Osmanischen Reiches: Armenier, Griechen, Syro-Aramäer/ Assyrer/ 
Chaldäer։ eine ausführliche Dokumentation mit drei Modulen von je neun 
Unterrichtseinheiten. Weilerswist-Metternich: Verlag von Hase & Köhler, 
2024. 381 S.1  

 

 

 

 

 

 

 

Բանալի բառեր - ցեղասպանութիւն, Օսմանեան կայսրու-
թիւն, հայեր, յոյն ուղղափառ քրիստոնեաներ, սիրիո-արա-
մեաններ, ասորիներ, քաղդեացիներ, դասագիրք, համեմատա-
կան ցեղասպանագիտութիւն, ներածութիւն, Գերմանիա։ 

Որպէս ցեղասպանագէտ եւ իրաւապաշտպան Թեսսա Հոֆմանը հայտ-
նի է Գերմանիայի սահմաններից էլ դուրս. 45 տարիների ընթացքում նա հրա-
տարակել է բազում գրականութիւն՝ որպէս հեղինակ եւ խմբագիր հանդէս 
գալով բազմաթիվ երկրներում։  

Ցեղասպանութեան ուսումնասիրութեան մէջ Թեսսա Հոֆմանի ուշա-
դրութեան կենտրոնում են օսմանեան տիրապետութեան վերջին տասնա-

                                                            
* Ընդունվել է տպագրության   10.04.2024։ 
1 Թեսսա Հոֆման, Քրիստոնեայ բնիկ ժողովուրդների ցեղասպանութիւնը Օսմանեան 

կայսրութեան մէջ. Հայեր, յոյներ, սիրիացի-արամէացիներ/ ասորիներ/ քաղդէա-
ցիներ։ Մանրամասն վավերագրություն՝ բաղկացած 3 մասից եւ ուսուցման 9 միա-
ւորից, Վայլերսվիսթ-Մեթերնիխ, «Հազէ եւ Քէօհլեր» հրատարակչութիւն, 2024 381 
էջ։  

մեակներում «Միութիւն եւ առաջադիմութիւն» կոմիտէի եւ քեմալական վար-
չակարգի՝ բնիկ քրիստոնեաների դէմ կատարած յանցագործութիւնները:  Զո-
հուել են մօտ վեց միլիոն քրիստոնեաներից երեք միլիոնը՝ հայեր, յոյն ուղղա-
փառներ եւ արամէացի քրիստոնեաներ, իսկ երեք միլիոնը՝ բռնի տեղահա-
նուել: Թուրքական ազգային պետութեան «հիմնադիր յանցագործների» իրա-
կանացրած ոճրագործութիւնները, ինչպէս ժամանակին անուանել է Թաներ 
Աքչամը, «Շոահի» հետ միասին դարձել են Ռաֆայէլ Լեմքինի ցեղասպանու-
թիւնը սահմանելու որոշիչ եզրոյթ եւ, հետեւաբար, հանդիսանում են ՄԱԿ-ի 
1948 թ. Ցեղասպանութեան կոնվենցիայի հիմքը։ Այնտեղ թուարկուած հինգ 
քրէական յանցագործութիւններից, որոնցից իւրաքանչիւրը համարւում է ցե-
ղասպանութիւն, չորսը իրականացուել են հայերի նկատմամբ Օսմանյան 
կայսրութեան մէջ եւ Իրանի հիւսիս-արեւմուտքում, որը 1914 եւ 1918 թուական-
ներին գրաւել էին օսմանեան զօրքերը: 

Թեսսա Հոֆմանը իր հրապարակումներում չի սահմանափակւում հայե-
րի ճակատագրով. իրականում` նա առաջին գիտնականներից մէկն է միջազ-
գայնօրէն, որ հետապնդում է ներառական կամ համեմատական մօտեցում: Ի 
թիւս այլ աշխատանքների` նա յոյն ուղղափառ քրիստոնեաների ցեղասպա-
նութեան մասին անգլերէն աշխատութեան առաջին գիտական հրապարակ-
ման համահեղինակն է: Այս անթոլոգիան լոյս է տեսել 2011 թուականին՝ «Օս-
մանցի յոյների ցեղասպանութիւնը. ուսումնասիրութիւններ Փոքր Ասիայի 
քրիստոնեաների բնաջնջման՝ պետութեան հովանաւորած արշաւի եւ դրա 
հետեւանքների մասին. պատմութիւն, օրէնք, յիշողութիւն»2 վերնագրով։ 

Թեսսա Հոֆմանի վերջին գիրքը՝ «Քրիստոնեայ բնիկ ժողովուրդների 
ցեղասպանութիւնը Օսմանյան կայսրութեան մէջ. հայեր, յոյներ, սիրիացի-ա-
րամէացիներ/ասորիներ/քաղդէացիներ», շարունակում է այդ մօտեցումը: 381 
էջանոց աշխատութիւնը ուղղուած է ընթերցողների երկու խմբի. մի կողմից՝ 
այն ծառայում է որպես մանրամասն փաստաթուղթ եւ ընդհանուր ներածու-
թիւն օսմանցիների գործադրած ցեղասպանութեան ընթացքի եւ բաղադրիչ-
ների մասին` տնտեսական բոյկոտներ եւ բռնաճնշումներ, արտաքսումներ, է-
լիսիդներ (բնաջնջումներ), մտաւորական ու հոգեւոր ղեկավարութեան տե-
ղահանումներ, քրիստոնեայ երեխաների յափշտակում եւ ոչնչացում, առեւան-
գուած երեխաների եւ կանանց բռնի իսլամացում, գենդերային մօտեցում (չա-
փահաս տղամարդկանց կոտորած, կանանց, երեխաների եւ տարեցների ար-
տաքսում):  Այդ նպատակով ներածութիւնում բացատրւում է ցեղասպանու-
թիւն եզրոյթը եւ ակնարկւում են Օսմանյան կայսրութեանը բնորոշ առանձնա-

                                                            
2  Tessa Hofmann, Matthias Bjornlund, Vasileios Meichanetsidis (Ed.s): The Genocide of the 

Ottoman Greeks: Studies on the State-Sponsored Campaign of Extermination of the Christians if 
Asia Minor (1912-1922) and Its Aftermath: History, Law, Memory. New York, Athens: Aristide D. 
Caratzas, 2011. 

յատկութիւնները, մասնաւորապէս՝ կրօնների իրաւական անհաւասար կար-
գավիճակը:  

Միւս կողմից, իր երկրորդ մասում աշխատութիւնը պարունակում է 
երեք մոդուլ՝ ընդգծելով յատկապէս դպրոցներում կամ մեծահասակների 
կրթութեան մէջ հայերի, յոյների եւ արամէացիների բնաջնջման պատմու-
թեան ուսուցման առանձնայատկութիւնները, ինչպէս նաեւ նմանութիւնները։ 
Իւրաքանչիւր մոդուլ բաղկացած է ինը ուսուցման միաւորից՝ նոյն հարցերի 
վերաբերեալ: Ցեղասպանութեան նկարագրութեան ժամանակ Թեսսա Հոֆ-
մանը ոչ միայն անդրադառնում է ինքնապաշտպանութեան խնդրին, այլեւ 
ներկայացնում է երեք էթնիկ խմբերի ներկայ վիճակը։  Հայերի նկատմամբ 
կրկնուող ցեղասպանութեան մասին գրելիս՝ հեղինակը կիսում է բազմաթիւ 
իրաւապաշտպանների այն տեսակէտը, որ 2022-2023 թուականների Արցախի 
շրջափակումը եւ տեղահանութիւնը ցեղասպանութիւն էր։ Պատմական լու-
սանկարները, թեմատիկ քարտէզները, ականատեսների եւ վերապրածների 
զեկոյցները եւ այլ փաստաթղթեր ծառայում են որպէս ուսուցողական նիւթ: 

Յոյն ուղղափառ քրիստոնեաները, յատկապէս Օսմանյան կայսրութեան 
Էդիրնէի (Ադրիանապոլիս) եւ Այդընի (Զմիւռնիա) նահանգներում, թւում է, թէ 
աւելի քան տասը տարի տեւած ցեղասպանութեան առաջին եւ վերջին զոհերն 
էին, մինչդեռ օսմանեան քաղաքացիութիւն ունեցող 2,5 միլիոն հայերից 1,5 մի-
լիոնը զոհուել է ընդամէնը 19 ամիսների ընթացքում՝ իրենց երկրում 
ամբողջութեամբ բնաջնջելու նպատակով: Այս տարբերութիւնը Թեսսա Հոֆ-
մանը ըստ էութեան բացատրում է ի սկզբանէ չէզոք Յունաստանի՝ որպէս օս-
մանեան յոյների հաւանական պաշտպան պետութեան դերով, մինչդեռ հայերի 
դէպքում չկար պաշտպանող պետութիւն,  ուստի երիտթուրքերը կարողացան 
արագ եւ որոշակի ոչնչացնել նրանց՝ առանց դրսի որեւէ էական «միջամտու-
թեան»։ 

  Ի՞նչ դեր խաղաց Գերմանիան, որը 1913 թուականից ռազմական դաշ-
նակիցն էր Օսմանյան կայսրութեան։ Նա 1914 թուականին միտումնաւոր կեր-
պով վերջինիս մղեց պատերազմի Ռուսաստանի դէմ եւ մեծ մասամբ անգոր-
ծունեայ հետեւում էր, թէ ինչպէս իր թուրք դաշնակիցները նուաստացնում, 
խոշտանգում, կոտորում եւ սովամահ էին անում իրենց քրիստոնեայ քաղա-
քացիներին: Աշխատութեան մէջ առկա երեք յօդուածներ վերաբերւում են 
Գերմանիայի դերին՝ այն ժամանակ եւ ներկայիս։ Այստեղ Փոտսդամի Լեփ-
սիուսհաուզի տնօրէն Ռոյ Քնոքէն օգտագործում է գերմանացի բողոքական 
աստուածաբան Յոհաննէս Լեփսիուսի կենսագրութիւնը՝ նկարագրելու նրա 
դերը որպէս հայերի պաշտպանի եւ նրանց բնաջնջման փաստագրողի։ SKD 
(Ցեղասպանութեան դէմ ընկերակցութիւն e.V., Մայնի Ֆրանկֆուրտ) եւ Akebi 
e.V. (Բեռլին) ընկերակցութիւնները զբաղւում են այսօրուայ թուրք հասարա-
կութեան մէջ եւ թուրքական ծագում ունեցող սփիւռքում պատմական մեղքի 

մշակմամբ: Իր ներդրման մէջ SKD-ն նաեւ նկարագրում է 2021 թուականին 
մահացած Ալի Էրթեմի նախագահած ակումբի մեծ ձեռքբերումը։ 2000 թ. ապ-
րիլին Թեսսա Հոֆմանի եւ այս տողերի հեղինակի հետ նրանք հայերի եւ 
քրիստոնեայ այլ զոհերի խմբերի ցեղասպանութիւնը ճանաչելու եւ դատա-
պարտելու, թուրքական պատմութեան վերագնահատման ու պատմական 
պատասխանատւութեան ստանձնման համար խնդրագիր ներկայացրեցին 
Գերմանիայի Բունդեսթագին։ Նման դրական օրինակները յատկապէս անհ-
րաժեշտ են Գերմանիայում, որտեղ գոյութիւն ունի թուրքական ծագմամբ 
ամենամեծ օտարերկրեայ համայնքը: 

Ինչպէս 2015 թուականին նշել է մանկավարժական գիտութիւնների 
մասնագէտ, գերմանացի Մարտին Շտուպերիխը, թուրքական ծագում ունե-
ցող ծնողները, նրանց ակումբներն ու միութիւնները հակառակում են օսման-
ցիների իրագործած ցեղասպանութեան մասին դպրոցական դասաւանդման։ 
Ըստ Շտուպերիխի՝ հենց այս ընդդիմութիւնն է խանգարում գերմանացի 
ուսուցիչներին դպրոցի դասերում անդրադառնալու այդ թեմային: Այդ իսկ 
պատճառով ուսուցիչները մինչ այժմ սահմանափակուել են ցեղասպանու-
թեան թեմայի հետ Շոահի օրինակով զբաղուելով, նոյնիսկ այն դաշնային 
նահանգներում, որտեղ ուսումնական ծրագրերը հնարաւորութիւն են տալիս 
ուսուցանել ցեղասպանութեան այլ օրինակներ: Ներկայումս դա այդպէս է 
Գերմանիայի 16 դաշնային նահանգների մօտ մէկ երրորդում: 

Այնուամենայնիւ, քանի դեռ Շոահից բացի ցեղասպանութեան այլ 
օրինակների մասին տեղեկատւութիւնը պարտադիր չէ, Թեսսա Հոֆմանը 
կարծում է, թէ բարելաւման քիչ հեռանկար կայ: Հետեւաբար, իրաւա-
պաշտպանը կոչ է անում պարտադիր տեղեկատւութիւն տրամադրել երեք 
ցեղասպանութիւնների մասին, որոնք սերտօրէն կապուած են Գերմանիայի 
պատմութեան եւ մեղսակցութեան հետ: Դրանք են՝ տասնեակ հազարա-
ւորների գերմանական գաղութային ցեղասպանութիւնը ներկայիս Նամի-
բիայի տարածքում (1904-1908 թթ.), Գերմանիայի դաշնակից Օսմանեան 
կայսրութիեան մէջ թուրքերի գործադրած ցեղասպանութիւնը Առաջին հա-
մաշխարհային պատերազմից առաջ, պատերազմի ժամանակաշրջանում 
եւ յետոյ, ու Եվրոպայի հրեաների եւ սինտիների (գնչուների) ցեղասպանու-
թիւնը Երկրորդ համաշխարհային պատերազմի ժամանակ։ 

Հայոց ցեղասպանութեան ճանաչման մասին Գերմանիայի Բունդես-
թագի երկրորդ բանաձեւը (2016 թ.) դաշնային կառավարութեանը պար-
տաւորեցնում է երաշխաւորել, որ օսմանցիների գործադրած ցեղասպա-
նութեան օրինակը դասաւանդուի երկրի դպրոցներում։ Մինչ այժմ այս ուղ-
ղութեամբ քիչ բան է տեղի ունեցել։ Թեսսա Հոֆմանի համապարփակ, 
ձեռնհաս եւ ընդհանուր առմամբ հասկանալի ներկայացման շնորհիւ այժմ 
բարելաւման հեռանկար կայ: Համապատասխան ուսումնական նիւթերի 

բացակայութիւնն այսուհետ այլեւս պէտք չէ խոչընդոտ հանդիսանայ։ Բա-
ցի այդ, հեղինակը իր աշխատանքի հետ համատեղում է յոյսը, թէ պատմա-
կան մեղքի հետ հաշտուելը կնպաստի ապագայ յանցագործութիւնների կան-
խարգելմանը եւ միջազգային ըմբռնմանը. «Ժխտողականութիւնը խանգա-
րում է նաեւ Եղեռնի վէրքի ապաքինմանը։ Սրան գումարւում է ԶԼՄ-ներում 
ատելութեան խօսքը: Ըստ Media Watch-ի (2014) ուսումնասիրութեան՝ հայերը 
թուրքական ԶԼՄ-ների լուսաբանման մէջ ատելութեան կամ խտրական խօս-
քի ամենաշատ տուժած խումբն են՝ 75 դրուագով. յաջորդում են հրեաները 
(66 դրուագ), քրիստոնեաներն ընդհանուր առմամբ (45) եւ Թուրքիայի յոյ-
ները (21)»3:   

Ամփոփելով, կցանկանայի ընդգծել, որ Թեսսա Հոֆմանի աշխատանքը 
փակում է այն բացը, որը ներկայումս առկա է ցեղասպանության մասին 
դպրոցական և ոչ դպրոցական կրթութեան գերմանական ուսումնական նյու-
թերում: Միևնույն ժամանակ, նրանում առկա ուսումնական նյութը եզակի հա-
մապարփակ և ընդգրկուն ներածություն է օսմանյան ցեղասպանության մե-
թոդների և ընթացքի վերաբերյալ և, հետևաբար, նաև ծանրակշիռ ներդրում 
է  համեմատական ցեղասպանագիութեան մեջ: 

 

Ժիրայր Ա. Քոչարեան (Բեռլին, Գերմանիա)  
                                          Բնագիտութեան դոկտոր 

 

                                            Էլ հասցե՝ g.koutcharian@googlemail.com 
Summary 
 

SIGNIFICANT CONTRIBUTION TO THE FIELD OF  
GENOCIDE STUDIES  

Tessa Hofmann, Der Genozid an den indigenen Christen des Osmanischen 
Reiches: Armenier, Griechen, Syro-Aramäer/Assyrer/Chaldäer։ eine 

ausführliche Dokumentation mit drei Modulen von je neun Unterrichtseinheiten. 
 

            Gerayer A. Koutcharian (Berlin,  Germany) 
Doctor of  Natural  Sciences 

 
Key words - genocide, Ottoman Empire, Armenians, Greek 

Orthodox Christians, Syro-Arameans, Assyrians, Chaldeans, 
textbook, comparative genocide study, introduction, Germany. 

 

          In Germany and beyond, the philologist and genocide scholar Tessa 
Hofmann is considered an expert on the genocide of the Ottoman Christians, which 

                                                            
3 Տե՛ս գրախոսվող աշխատությունը, էջ 253։ 

was also the first large-scale genocide of the 20th century. In my review of Tessa 
Hofmann's most recent work "The Genocide of the Indigenous Christians of the 
Ottoman Empire" (2024), I emphasize that the book serves a dual purpose: it serves 
as a very comprehensive introductory reading on the course and methods of the 
Ottoman - Young Turk and Kemalist - genocide of over three million indigenous 
Christians (Armenians, Greek Orthodox Christians, Syro-Aramaeans, Assyrians 
and Chaldeans). Assyrians and Chaldeans) in the Ottoman Empire and in northwest 
Iran, which was temporarily occupied by the Ottomans in 1914 and 1918. In the 
second part of her book, she presents three modules, each with nine teaching and 
learning units for school lessons on genocide.  

Until now, there have been no such handouts in Germany, where the 
largest diaspora of Turks is located (with the exception of the federal states of 
Brandenburg and Saxony-Anhalt, where they are now out of print). A special 
feature of the book is also its inclusive approach, which includes all Christian 
victims and illustrates the interactions between the acts against Greek Orthodox, 
Armenian and Syro-Aramaic Christians. An extensive bibliography as well as 
contributions by Roy Knocke (Director of the Lepsius House in Potsdam) on 
Johannes Lepsius and two associations of members of Turkish descent on coming 
to terms with the past and the culture of remembrance round off this extremely 
remarkable book, which will hopefully find its way into German schools.  
 
Резюме 

 

ВЕСОМЫЙ ВКЛАД В  СРАВНИТЕЛЬНОЕ  ГЕНОЦИДОВЕДЕНИЕ 
Tessa Hofmann, Der Genozid an den indigenen Christen des Osmanischen 

Reiches: Armenier, Griechen, Syro-Aramäer/Assyrer/Chaldäer։ eine 
ausführliche Dokumentation mit drei Modulen von je neun Unterrichtseinheiten. 

 
                                   Жирайр А. Кочарян (Берлин,  Германия) 

                                             Доктор естествознания  
 

Ключевые слова – геноцид, Османская империя,  армяне,  
греческие православные христиане,  сиро-арамеи,  ассирийцы,  
халдеи,  учебное пособие,  сравнительное изучение геноцида,  
введение,  Германия.  

 

В Германии и за ее пределами филолог и исследователь геноцида Тесса 
Хофманн считается экспертом по геноциду османских христиан, который также 
стал первым крупномасштабным геноцидом  XX в. В своей рецензии на послед-
нюю монографию Тессы Хофманн «Геноцид коренных христиан Османской 

империи» (2024) она  подчеркивает, что книга «выполняет двойную задачу»: она 
служит очень обширным вводным материалом  о ходе и методах геноцида  и о 
гибели  более трех миллионов коренных христиан (армян, греческих православ-
ных христиан, сиро-арамейцев, ассирийцев и халдеев) в Османской империи, 
младотурок и кемалистов –  в Османской империи и на северо-западе Ирана, ко-
торый был временно оккупирован османами в период с 1914 г. по 1918 г. Во 
второй части своей книги она представляет три модуля, каждый из которых со-
стоит из девяти учебно-методических блоков для школьных уроков на  тему ге-
ноцида. До сих пор в Германии, где проживает самая большая диаспора выход-
цев из Турции, не было подобных пособий (за исключением федеральных земель 
Бранденбург и Саксония-Анхальт, где они уже напечатаны). Особенностью кни-
ги является также инклюзивный подход, включающий публикацию списка имен 
всех христианских жертв и иллюстрирующий связь  между актами против гре-
ческих православных, армянских и сиро-арамейских христиан. Обширная 
библиография, а также статьи Роя Кноке (директора Дома Лепсиуса в Потсдаме) 
о Йоханнесе Лепсиусе и членов двух ассоциаций турецкого происхождения о 
примирении с прошлым и культуре памяти,  завершают эту чрезвычайно приме-
чательную книгу, которая, надеемся, найдет свое место в учебных программах 
немецких школ.  

 

Օգտագործված գրականություն 
 

1, Թեսսա Հ, Քրիստոնեայ բնիկ ժողովուրդների ցեղասպանութիւնը Օսմանեան 
կայսրութեան մէջ. Հայեր, յոյներ, սիրիացի-արամէացիներ ասորիներ քաղ-
դէացիներ: Մանրամասն վավերագրություն՝ բաղկացած 3 մասից եւ ուսուց-
ման 9 միաւորից, Վայլերսվիսթ-Մեթերնիխ, «Հազէ եւ Քէօհլեր» հրատ., 2024: 

2. Tessa Hofmann, Mattihas Bjorlund, Vasileios Meichanetsidis (Ed.s): The Genocide of the 
Ottoman Greeks: Studies on the State-Sponsored Campaijn of Extermination of the 
Christians if Asia Minor (1912-1922) and Its Aftermath: History. New York, Athens: 
Aristide D. Caratzas, 2011.     

